
МОНГОЛ УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ

ЧУУЛГАНЫ 2011 ОНЫ 6 ДУГААР САРЫН 24-НИЙ ӨДӨР 

(БААСАН ГАРИГ)-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 42 минутад эхлэв.

Д.Дэмбэрэл: Р.Амаржаргал, Д.Арвин, Х.Бадамсүрэн, Х.Баделхан, Б.Батбаяр, Д.Батбаяр, Н.Батбаяр гишүүн. Чуулганы хуралдаанд орж ирэхгүй байна гэсэн тийм утга байхгүй шүү. Хуралдаанаа эхлүүлээд, завсарлага элдэв юмаа ярьдаг болохоос биш, хуралдаанаа эхлүүлэхгүйгээр чуулганд орохгүй байна гэдгийг хуулиар зогсоосон байгаа шүү. Тийм учраас гишүүд орж ирнэ. Авах гэж байгаа бол тэгээд тэр завсарлагаа ярья. Авахгүй гэвэл чуулганаа үргэлжлүүлэн хуралдуулна. 

Я.Батсуурь, Х.Баттулга, Э.Бат-Үүл, Б.Бат-Эрдэнэ, С.Баяр, Баярсайхан, С.Баярцогт, Л.Болд, Р.Буд, С.Бямбацогт, Л.Гансүх, Л.Гантөмөр, Д.Ганхуяг, Р.Гончигдорж, Л.Гүндалай, Ц.Даваасүрэн, Д.Дамба-Очир, Д.Дондог гишүүн. Д.Загджав, Г.Занданшатар, Д.Зоригт, С.Ламбаа, Ц.Мөнх-Оргил, Х.Наранхүү, Ц.Нямдорж, Д.Одхүү, С.Оюун, Д.Оюунхорол, Р.Раш, Ч.Сайханбилэг, Ш.Сайхансамбуу, Ц.Сэдванчиг, Х.Тэмүүжин, Д.Тэрбишдагва, Ц.Цэнгэл, Б.Чойжилсүрэн, О.Чулуунбат гишүүн. Д.Энхбат гишүүн яасан бэ? Ж.Энхбаяр, З.Энхболд, С.Эрдэнэ гишүүн. Сая миний нэрлэсэн гишүүд чуулганы хуралдааны тасалж байна гэж бүртгэгдэнэ шүү. Хуулиараа явъя. 

Гишүүдийг чуулганы хуралдааны үед оруулж, хурал, семинар зохион байгуулдагийг болимоор байна. Тэнд байгаа гишүүдийг наашаа оруул. Та нар ямар хурал, семинарт суух гэж Улсын Их Хуралд сонгогдоогүй шүү дээ. Чуулган хийх, хууль тогтоохын тулд сонгогдсон шүү дээ. өөрийнхөө үндсэн асуудлыг хоёрдугаар асуудал болгоод байдаг ямар учир байна аа? Намын бүлгийн ахлагч нар, энэ Байнгын хороодын дарга энэ дөрөв, тав дахь чуулганы хуралдааны үед “А”, ”Б” энэ заалнуудад янз бүрийн хурал зохион байгуулж, гишүүдийг татаж оролцуулж, ингэж зохион байгуулдгаа больё. УИХ-ын гишүүдийг оролцуулж, семинар хийсэн нэр авах ийм юмаа бас больё. 

Үүнтэй холбогдуулан энэ Тамгын газрын дарга, Магнайсүрэн, Засгийн газрын Хэрэг эрхлэх газрын даргатай ярих хэрэгтэй. УИХ-ын чуулган, Байнгын хороодын хуралдах цагуудаар УИХ-ын энэ хуралдааны танхимуудад Засгийн газар, Ерөнхийлөгчийн Тамгын газар гээд энэ хуралдаантай үед арга хэмжээ зохион байгуулдгаа больё. Тэгээд арга хэмжээгээ өөдөө татаж сүрхий юм болгох гээд УИХ-ын гишүүдийг аваачиж, тэрнийгээ их ач холбогдол өгч байгаа юм шиг дүр үзүүлдгээ ч больё. Өөр газар зохион байгуулдаг юм байгаа биз. Ерөнхийлөгчийн болон Засгийн газрын тэр явах танхимуудын хуралдааны цагуудын танхимуудыг нь сайхан тогтоож өгье. 

Энийг Ерөнхийлөгчийн Тамгын газар, Засгийн газрын Хэрэг эрхлэх газар, Улсын Их Хурлын Тамгын газрын энэ гурван дарга ярьж байгаад хатуу график гаргая. УИХ-ын гишүүдийг энэ хурал, семинартаа аваачиж учир зүггүй оролцуулаад байдгаа больё. Байнгын хороодоос нэг л гишүүн явж байя. Тэр асуудлаар цөмөөрөө очиж суугаад, одоо явж байгаа тэр хүнсний ямар юм гэнэ вэ, тэр юмнаас гишүүдийг татаж гаргаж ирье. Өөр ямар улс тэнд байна? Тэр хоёр ирэх ёстой. Тэр хоёр ямар семинар зохион байгуулагдахаар сонгогдсон юм уу? Буруу шүү дээ. үндсэн асуудалдаа ирж бай. Ер нь хурал, семинар гэж гишүүд давхиад байдгаа больё. Тэнд очиж индэр дээр чуулж байх нь бидний үндсэн ажил биш. Салбарын чиглэлээр явж байгаа ажилд Байнгын хороодоос нэг л хүн Байнгын хорооны дарга томилж байя. 

Энэ хуралдаанд ирэхгүй байгаа гишүүдийг бүгдийг нь тасалснаар бүртгэнэ. Ардын намын бүлэг завсарлага авах гэж байгаа юм бол эхлээд хуралдаандаа орж ирэх ёстой. Хуралдаанаар хэлэлцэх асуудлаа эхлээд сонсох ёстой. Тийм. Тэгээд тэр дээрээсээ завсарлах уу, үгүй юу гэдгээ ярьдаг энэ журмаар, завсарлага авч байна гэж зарлаад гишүүд орж ирэхгүй байна гэдэг тийм юм байхгүй. Тийм хууль байхгүй. Гишүүд суудлаа эзэлье. 

Асуудалдаа орно. Ардын намын бүлэг ирцээ бүрдүүлээд чуулганы хуралдааныг шууд явуулах бололцоотой шүү дээ. Олонхи ирцээ бүрдүүлээд хуралдаанаа явуулъя. Энэ хэн хэн байна? Ардын намын бүлгийн гишүүд цөмөөрөө орж ирээгүй байна. Ирэх ёстой. 

Одоо Ардын намын бүлгийн гишүүдээс дуудаад орхи. Өөрсдөө яагаад орж ирдэггүй юм? Ардчилсан намын бүлгийн гишүүдтэй адилхан завсарлага авсан гэж бодоод байгаа юм уу? Ц.Батбаяр гишүүн хаана байна? С.Баяр, Д.Загджав гишүүн. Ирцээ бүрдүүлэх бүрэн бололцоотой байхад өөрсдөө орж ирэхгүйг юу гэж үзэх вэ? Х.Наранхүү, Ц.Нямдорж гишүүн. Овоо ирээд байдаг хүн одоо алга байна. Нямдорж хаана байна? Ирсэн юм уу? Д.Оюунхорол гишүүн харин нэг хуралтай яваа байх аа. Оюунхорол гишүүнд чөлөө өгөх нь зүйтэй байх. Ж.Энхбаяр гишүүн. Хамаагүй ээ, ирц хүрч байна. Гэхдээ ер нь яагаад орж ирэхгүй байна гэж би асууж байна. Ирц хүрснийг харж байна. 

Эрхэм гишүүдийн энэ өдрийн амар амгаланг айлтгая. Улсын Их Хурлын 2011 оны хаврын ээлжит чуулганы 6 дугаар сарын 02-ны өдрийн нэгдсэн хуралдааныг нээснийг мэдэгдье. Ирц 52.6 хувьтай байна. 

Хэлэлцэх асуудлыг танилцуулъя. Монгол Улсын 2010 оны төсвийн гүйцэтгэл батлах тухай Улсын Их Хурлын тогтоолын төсөл, 

Засгийн газрын 2010 оны жилийн эцсийн санхүүгийн тайлан, хоёр дахь хэлэлцүүлэг. Дөрвөн хэлэлцүүлэгтэй. Одоо хоёр дахь хэлэлцүүлгийг нь хийх гээд байна. Хоёр дахь хэлэлцүүлгээрээ бас батлах бололцоотой. 

Дээд боловсролын санхүүжилт, суралцагчдын цалин, тэтгэлэг, тэтгэмж, нийгмийн баталгааны тухай болон холбогдох бусад хуульд нэмэлт, өөрчлөлт оруулах тухай хуулийн төслүүд, анхны хэлэлцүүлэг. Ерөнхийлөгчийн өргөн барьсан. Энэ дээд боловсролтой оюутан, сурагчдын цалин, тэтгэлгийн асуудлаа шийдье. Гишүүд ээ. 

Хувь хүний орлогын албан татварын тухай хуулийн 16 дугаар зүйлийн 16.1.12 дахь заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 01 дүгээр дүгнэлт, 

Улс төрийн намын тухай хуулийн 15 дугаар зүйлийн 15.16 дахь хэсгийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 02 дугаар дүгнэлт, 

Монгол Улсын 2012 оны төсвийн хүрээний мэдэгдэл, 2013-2014 оны төсвийн төсөөллийн төсөл, хэлэлцэх эсэх, 

Компанийн тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, Компанийн тухай хуулийн шинэчилсэн найруулгыг дагаж мөрдөх журмын тухай хуулийн төсөл, эцсийн хэлэлцүүлэг, 

Хот, суурины усан хангамж, ариутгах татуургын ашиглалтын тухай шинэчилсэн найруулгын төсөл болон Хот, суурины усан хангамж, ариутгах татуургын тухай хуулийн хүчингүй болсонд тооцох тухай хуулийн төслүүд, эцсийн хэлэлцүүлэг, 

Химийн хорт бодис болон аюултай бодисын тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, 

Хадгаламж зээлийн хоршооны тухай болон холбогдох бусад хуульд нэмэлт, өөрчлөлт оруулах тухай хуулийн төслүүд, анхны хэлэлцүүлэг, 

Үндсэн чиглэлд нэмэлт, өөрчлөлт оруулах тухай Улсын Их Хурлын тогтоолын төсөл, хэлэлцэх эсэх, 

Галт зэвсгийн тухай болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,

15.00 цагаас УИХ-ын гишүүн Ж.Сүхбаатараас Монгол Улсын Ерөнхий сайдад тавьсан Улаанбаатар Дарханыг холбосон авто замын өргөтгөл, шинэчлэлт, ажлын явцын байдал, цаашид авах арга хэмжээний талаарх асуулгын хариуг сонсоно. Өнөөдөр ийнхүү олон асуудал хэлэлцэхээр байна. Асуулгаа өнөөдөр хэвээр нь явуулна гэж бодож байгаа юу? За. Чимээгүй. 

Ардын намын бүлгийн ахлагчаар Ө.Энхтүвшин сонгогдсон байна. Бүлгийн ахлагчийн орлогчоор Су.Батболд гишүүн сонгогдсон байна. Ийнхүү шинээр бүлгийн удирдлагууд сонгогдсон явдалд баяр хүргэе. Мөн шинээр сонгогдсон энэ бүлгийн удирдлагууд УИХ-ын чуулганы өнөөгийн энэ бэрхшээлтэй байдлыг гацаанаас нь гаргах, улмаар хууль тогтоох бодлого боловсруулах үйл ажиллагаанд жинтэй хувь нэмэр оруулна байх гэж найдаж байгаагаа илэрхийлье. Ингээд баяр хүргэе. 

Хэлэлцэх асуудалдаа оръё. Ч.Сайханбилэг

Ч.Сайханбилэг: Баярлалаа. Их товчхон хэлье. Өчигдөр Ардын намын бүлэг дотоод зохион байгуулалтын асуудлаа хэлэлцээд завгүй байсан гэж бид бүхэн ойлгож байгаа. Тэгээд өнөөдөр бүлгийн шинэ удирдлага бас ажилдаа орж байна. Тийм учраас өчигдөр чуулганаар хэлэлцэх ёстой байсан асуудлуудаар Ардчилсан намын бүлэг завсарлага авсан. 

Тэгээд өнөөдөр энэ олон чухал асуудлаас гадна бас бид бүхний хамгийн чухал гэж үзэж байгаа Сонгуулийн хуультай холбогдолтой асуудлуудаа урагшлуулах талаар энэ хамтарсан ажлын хэсэг ажиллах тэр бололцоог гаргаж өгөх үүднээс өнөөдрийн чуулганы хуралдаанаас бас дахин завсарлага хүсч байгааг Их Хурлын даргад уламжилж байна. Тэгээд өнөөдөр бид бүхэн бас амжилттай ажиллаж чадах юм бол энэ ажлын хэсэг энэ Сонгуулийн хуулийг урагшлуулах юм бол өнөөдөр хэлэлцэхээр байсан энэ асуудлуудаа чуулган дуусахаас өмнө Их Хурал ирэх долоо хоногт нэлээн шахуу ажиллаад хэлэлцэх ийм бололцоотой гэж үзэж байгаагаа энэ дашрамд хэлэхийг хүсч байна. Баярлалаа. 

Д.Дэмбэрэл: За, юуны өмнө Сонгуулийн хуулиа гаргана. Сонгуулийн хуулийн бараг 99 хувь нь бид нар хэлэлцээд, саналаа хураагаад бэлтгэсэн байж байгаа. Ганц хувь дээр нь яах вэ, ер нь тал талаасаа хоёр намын бүлэн, парламентад суудалтай намууд зөвшилцөөд гаргахаар хоёр, гуравхан асуудал байна. Үүнийгээ ойрын үед, ойрын үед гэж өнөөдөр энэ зөвшилцөөнөө түргэтгэе. Зөвшилцөөнөө хийе. Тэгээд та нар энийг тал талаасаа ороод ажиллаад орхи. 

Мэдээж Ардын намын бүлгийн удирдлагууд шинэчлэгдсэн явдал нь эндээс орох ажлын хэсгийн гишүүдэд бүрэлдэхүүнд жаахан өөрчлөлт байгаа байх. Тэрнийгээ одоохон энэ завсарлага авах юм бол та нар гараад шийдээд, ингээд энэ ажлыг эхлүүлээд орхи. Та нар энэ ажиллагаан дээр асуудал шийдлээ гэдэг мэдэгдмэгц бид нар чуулганы хуралдааныг үдээс хойш ер нь хийж болно шүү дээ. Ер нь юмаа түргэн шийдье. Одоо удаад байх тийм шаардлага байхгүй. Хоёр бүлгийн ахлагч бараг одоо шийдэх гэж байна уу? Хоёр дарга гар барьсан. За, тэгээд тоогоо тохирчих. Ө.Энхтүвшин 

Ө.Энхтүвшин: Ардын намын бүлэг Сонгуулийн хуулийг маш даруйхан баталж гаргахын төлөө байгаа. Хугацаа их бага байгаа шүү дээ. 7 сарын 01 гэхэд завсарлах хуулийн заалттай. Тийм учраас ажлын хэсэг дээрээ бас манай талаас орох ажлын хэсэг дээр зарим нэгэн өөрчлөлт орох байх. Тэрийгээ даруйхан шийдээд, өнөөдөр хуралдъя. Ажлын хэсгээ хуралдуулъя. 

Надад нэг санал байна. Хэсэг хуралдъя. Энэ үедээ нөгөө бусад асуудлаа шийдээд явж болохгүй юм уу? Ер нь амжихгүй болох гээд байгаа юм биш үү? Нэлээн олон асуудлыг сая УИХ-ын дарга танилцууллаа. Тэр асуудлуудаа хэлэлцээд явъя л даа. Тэгээд ажлын хэсгээ бол орой ч хамаагүй хуралдуулъя. Хагас, бүтэн сайн өдөр ч хуралдуулъя. Тэгээд ямар ч байсан Сонгуулийнхаа хуулийг гаргахгүй бол болохгүй ээ. Энэ дээр бол манай бүлэг байр суурь тууштай байгаа. 

Д.Дэмбэрэл: За, тэр зарим нэг асуудлыг хэлэлцээд явж байж болохгүй юу гэдэг асуудал дээр Ч.Сайханбилэг дарга 

Ч.Сайханбилэг: Яах вэ, жаахан асуудлууд маань мухардчихаад зөвшилцөл байж байгаа бас, дундын хувилбараа олъё гэж ярьж байгаа тохиолдолд бол аль аль бүлэг маань бас бие биеийнхээ саналыг хүндэтгээд хүлээгээд авчихвал, ерөнхий энэ тулгамдсан байгаа асуудлуудыг шийдэхэд жаахан зөв уур амьсгал оруулах болов уу гэж ингэж үзэж байгаа. 

Хэрэв бид бүхэн өнөөдөр бас ажлын хэсэг түрүүн хэлсэн, жаахан үр бүтээлтэй ажиллаж чадах юм бол хуулийн дагуу Их Хурал ирэх долоо хоногийн 2, 3 дахь өдрөөс ч гэсэн авахуулаад, чуулганы нэгдсэн хуралдаанаа хийгээд байх бололцоонууд бол байгаа шүү дээ. тиймэрхүү зохион байгуулалтаа даргын зөвлөлийн хурлын хэмжээнд шийдээд, өнөөдөр бол гол анхаарлаа Сонгуулийнхаа хууль руу хандуулаад явъя. Энэ байдлаа өөрөө хадгалж явах нь бас эргээд түрүүн хэлсэн. Зөв уур амьсгал бүрдүүлэхэд бас хэрэгтэй болов уу гэж үзэж байгаа. 

Тийм учраас бие биеийнхээ саналыг хүндэтгэн хүлээж аваад, ажлын хэсгүүд өнөөдөр ажиллах ямар боломжийн хувилбарууд байна. Энэ зүйл рүүгээ анхаарлаа хандуулж ажиллая. Ер нь зөвхөн ажлын хэсэг ч биш, манай гишүүд ч гэсэн бас энэ чиглэлээр хувь хүнийхээ хувьд ч тэр, төрийн түшээгийнхээ хувьд ч гэсэн тэр яаж зөв гарц олох вэ гэдэг хүн болгоны санаа зовох асуудал шүү дээ. тийм учраас энэ асуудалдаа бөөндөө, хамтдаа анхаарал, цаг заваа зарцуулъя гэсэн ийм саналтай байгаа. 

Д.Дэмбэрэл: Тэр үдээс хойш Засгийн газрын цагийг явах бололцоотой гэж үзэж байгаа, тийм ээ? Яг асуулгын хариуг. 

Ч.Сайханбилэг: Тэрийг нь тухайн үед ажлын хэсэг хэр явах нь вэ харж байгаад шийдье. 

Д.Дэмбэрэл: Тэгвэл ингэе. Үдээс хойш Засгийн газрын цагаар тэр асуулга нь явдгаараа яваг. Тэр бол ирц хамаарахгүйгээр явдаг учраас Засгийн газрын гишүүдээс тэр асуулгын хариуг өгье. Сүхбаатар гишүүний асуулгын хариу явж байх нь байна. Нэг. 

Хоёрт, даргын зөвлөл 14.30 цагаасаа хуралдаж, одоо болж байгаа болон дараагийн долоо хоногийнхоо бизнес төлөвлөгөөгөө бид нар ярьж тохирч авна. Нэлээн шахуу төлөвлөгөө гарах байх аа. Тийм учраас даргын зөвлөлийн гишүүд, бүлгийн ахлагч нар, Байнгын хороодын дарга нар бэлэн 14.30 цагт цуглая. 

Ингээд Ардчилсан намын бүлгийн энэ өдрийн чуулганы хуралдаанаас завсарлага авъя гэсэн саналыг хүлээж авлаа. Үүнээс цаашаа завсарлага байхгүй байна гэсэн ойлголттойгоор Сайханбилэг дарга минь ажиллаарай. Ажлын хэсгүүд одоо ажилла. Тэр бусад хууль дээр байгаа ажлын хэсгүүд ажиллах нь чөлөөтэй шүү. Ингээд ажиллацгаая. Баярлалаа. 

Иргэд чуулганы хуралдааны ажиллагаатай танилцахаар орж ирсэн шиг байна. Иргэдэд ажлын амжилт, сайн сайхныг хүсье. /Алга ташив./

Хуралдаан 10 цаг 54 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ

ХӨТЛӨГЧ

